
“NGALOKHO, HAMBANI”

“Ngalokho, hambani nenze izizwe zonke abafundi,...nibafundise ukugcina konke enginiyale ngakho; bhekani nginani kuze kube sekupheleni kwezwe.”

(Mathewu 28:19-20)

Mhlobo wethu kuKristu

Sekuyinto eyisiqiniseko ukuthi iNgqungquthela yabeFundisi elandelayo imhlaka 3 kuya 6 Mashi 2003. Sicela ukuthi lokhu ukuqophe phansi bese lolo lusuku uluphawule njengokunye okumqoka kuwe ezintweni ozihlelelayo; ikakhulu ukubuke njengesikhali seBandla ekuthunyweni kwalo ukuba lihambe lisekunqobeni, lishumayele iVangeli ezizweni zonke.

Kungenzeka ukuthi ukunakile lokhu ukuthi kayizange ibekhona iNgqungquthela kulo nyaka ka-2002. Kunalokho ibekhona e-Switzerland kwelaphesheya mhlaka 6 - 9 Meyi 2002. Uma unekhompyutha, eminye imininingwane itholakala kusizinda-khompyutha esilandelayo:

www.ksb.org.za/Ministers_conference/2002/europe_kwasizabantu_ministers_2002.htm
Ngisho ingane iyabona ukuthi izisekelo zeBandla ziyaguguleka. Kunabefundisi abagqamile baseNingizimu Afrika bakusho ngonoqhakala ukuthi bayakungabaza ukuvuka kukaKristu nokwenyukela kwaKhe ezulwini, nanokuthi ngempela uKristu unguYe yedwa oyindlela yensindiso. Kunjalo nje, kunegagasi elikhona lokukhonza amandla engqondo osekunomphumela wokuthi imishado, imindeni, isimilo nezinye izingxenye zempilo yemihla kube ngaphansi kwengcindezi. Ukuthunywa kweBandla okuthi “hambani” sekuyinto aseyilibele amaKristu njengalokhu kwawona evele ngamakhanda ezinkingeni. Empeleni, amanye vele asecwilile asedinga nje ukuthi abafundi beNkosi baphinde baphonse udobo bawatakule. Sisemthandazweni wokuthi le ngqungquthela ibe lusizo kuwe nasekuyisebenzeleni kwakho iNkosi. 

IZIKHULUMI:

Ezinye izikhulumi esezisimukelile isimemo yilezi:

BIERI, Prof.Dr Jean Baptiste
Pholofesa wezenkolo eParis endaweni 

yase-IBE edolobheni I-Lamorlaye.

BURGER, Dr Isak
Umongameli waseNingizimu Afrika

we-Apostolic Faith Mission

BUYS, Prof Flip
Umphathi waseMukhanyo Theological 

College KwaMhlanga noPholofesa 

kwi-Missiology e-Potchefstroom University 

for CHE

CHAUKE, Umfu. Joseph
Africa Youth Evangelism

ZAREMBA, Umfu. Piotr
Ungumelusi ophezulu ebandleni I-First Baptist

Church ePoznan, kwelasePholandi;

ongumhumushi weBhayibheli; ongumlobi;

onguMqondisi we-In Touch Mission

kwelasePholandi futhi unguMqondisi wesikole

seBhayibheli
Inkonzo yokuqala ingoMsombuluko ntambama ligamenxe elesikhombisa, bese eyokugcina ibe ngoLwesine ekuseni mhlaka 6 Mashi. Kuhlelwe kanjena ukuze abefundisi bakwazi ukuba semabandleni abo ngempelasonto.

INDIKIMBA:

Indikimba yengqungquthela ithi: “NGALOKHO, HAMBANI” njengalokhu amasonto amaningi evuma ukuthi ayahlehla, kunjalo nje ayazabalaza ukulonda lokho okusasele. Futhi ambalwa ngempela angasho kugcwale umlomo ukuthi ayaqhubeka efeza lokho kuthunywa yiNkosi. Le ngqungquthela izobe ibuka okunye okuyizingqinamba ezidala lokhu, futhi izobuka isixazululo seBhayibheli esizoletha ukuya phambili.

Eminye imininingwane maqondana nezihloko nezikhulumi kusazolandela. Okwamanje sikukhuthaza ukuba ukhulekele lesi simemo nalabo abanye abazosithola bekunoma yiluphi uhlobo lomsebenzi weNkosi, futhi sikukhuthaza ukuba usithinte noma ngayiphi yalezi zindlela ezilandelayo:

Ucingo:
(032) 481-5500

Feksi:
(032) 481-5510

Imeyili:
ministersconference@kwasizabantu.com
Khompyutha-sizinda:
www.kwasizabantu.com/Ministers_conference/conf.htm
Sizolindela ukuba usithinte.

Abakho emsebenzini weNkosini

____________

Erlo Stegen

Isimemo seNgqungquthela YabeFundisi 3-6  March  2003








